
АННОТАЦИЯ 

Средневековый мир Хечумян представляет не узким взо-

ром бытия, а в широком историческом масштабе на пере-

крестке развития человеческого бытия. 

Широта такого кругозора реалистичным Хечумяна предавала 

новые возможности. Хечумян комбинировал свои художе-

ственные представление со связью между людьми и време-

нем. 

Поэт представляет историческую реалию таким образом, 

чтобы исторические узы человечества всегда переплетались. 

Сочетание и совокупность прошлого и настоящего фор-

мируют такую существенную черту качество в работах Хе-

чумяна как межвременная связь, которая из простой пооче-

редности временной цепи превращается в эмоциональную 

связь между внутренним миром героев и мировоззрением 

автора. Вот эта межвременная связь, которая и смыслу и 

по смысловому направлению формирует почти все Хечу-

мянские работы. 

Ключевые слова: межвременная связь, смысловое на-

правление, историческая реалия, люди и время. 

 

Հարուստ և ընդգրկուն է Խեչումյանի գրական ժառանգությունը, որն իր 

հուշարկումներով գալիս է լրացնելու մեր պատմական անցյալը, որը գեղար-

վեստական պատումի մեջ ներքուստ բոցավառվում էր քնարական շնչով՝ 

լուսավորվելով արձակագրին հարազատ կանթեղով: Դա ժողովրդի ինքնու-

թյունն է՝ սերված անցյալից ու պարզված գալիքին: 

Չի կարելի արժանին չասել այն գրողների մասին, ովքեր փորձում են 

զարգացնել հայ արձակը նոր թեմաներով, վիպաշարերով, ոճական ավանդ-

ներով, որոնք փորձում են գտնել պատկերային այն երակները, որոնք շարժ-

ման մեջ են դնում հայոց լեզվի անհատակ հարստությունը: Այս տեսակետից 

բնորոշ է Վիգեն Խեչումյանի ստեղծագործությունը` սկսած «Զվարթնոցից» 

մինչև «Գիրք պանդխտության» ժողովածուն, մինչև «Գիրք լինելիության» 

վեպը: Վիգեն Խեչումյանի ամբողջ ստեղծագործությունը ուշագրավ հայացք է 

հայկական միջնադարի և հայ ժողովրդի գոյության ուղիների մասին: Այս 

իրողությունը հաստատում ենք միայն դժվարին ընթերցումից հետո: Այո, 

հեշտությամբ չի կարդացվում հայ ժողովրդի լինելիության փիլիսոփայու-

թյունը փաստող խեչումյանական արձակը: Բարդ, մտածության հարուստ 

պաշար պարունակող ազնիվ էջեր են Վիգեն Խեչումյանի ստեղծագործու-

թյունները: 

Խեչումյանը կարծես շարունակում է Դ. Դեմիրճյանի «Գիրք ծաղկանց» 

պատմվածքում արծարծած ժողովրդի հավերժության գաղափարը, պատմու-

թյան միջոցով արդիականությանը հարազատ զգացմունքները` սիրո և աշ-

խատանքի, ազգային արժանապատվության և մարդկայնության զգացմունք-

ները հնչեցնելը: Խեչումյանը կենդանագրել է միջնադարյան հայոց պատմու-

թյան սոցիալական հոգեբանության ու մարդկային կրքերի այն պատկերը, 

որի վրա փողփողում է լինելիության ու մաքառման գաղափարը։ Այստեղ 

գործում են ոչ թե պատմական թվականները, այլ նրա ներքին օրենքները, ոչ 

թե աղբյուրներով հղված փաստերը, այլ պատմական տարերքի թաքուն 

զսպանակները: Պատմությունը Վ. Խեչումյանի ելակետով շարժում է ոչ թե 

խոշոր անհատների ինքնակալ կամքը, ոչ թե աստվածային նախախնամու-

թյունը, կամ վերուստ սահմանված բարոյական սկզբունքը, այլ ժողովրդի սո-

ցիալական ու պատմական հոգեբանությունը: 

Սա ինքնատիպ հայացք է՝ հայոց պատմությանը ուղղված: Ինքնատի-

պը Խեչումյանի մտահղացումն է. հայոց պատմությունից անբաժան թափա-

ռականի, փախստականի, ճամփորդի, գերու, պանդուխտի, այն էլ մատենա-

գիր թափառականի միջոցով է նա արծարծում գոյության թեման: 

Հերոսների դավանած գաղափարների, նրանց փոխհարաբերություն-

ների միջոցով վերակերտվում է մի ամբողջ աշխարհի համայնանկար: Ըստ 

Վ. Խեչումյանի` հայ ժողովուրդն իր լինելիությունը պահպանում է ոչ միայն 

հերոսամարտերով ու մաքառումներով, այլև իր ստեղծագործական հարուստ 

ուժերի բարգավաճման, գեղեցկությունների պաշտամունքի, բնավորության 

լայնախոհության, վերաշինման, աշխարհազգացումի ճանապարհով: 

Ինչպես իր ստեղծագործության մեջ նա վեր է հանում իրեն հարազատ 

մանրանկարիչների, ծաղկողների, գրիչների, տպագրիչների, ճարտարապետ-

ների հոգեկան նստվածքը, նրանց գործի հանրագումարը, այդպես էլ հատու 

վրձնահարվածներով բացահայտում է ժողովրդի հոգեկան արժեքների 

թանձրացումը` հին դարերից աղեղ կապելով դեպի արդիականությունը: 

Պատմականի և արդիականի փոխհարաբերության հարցում Վ. Խեչու-

մյանը փորձում է զարգացնել սեփական գիծ: Պատմական թեման Խեչու-

մյանին զբաղեցրել է իր գրական ստեղծագործական կյանքի ողջ ընթացքում: 

Պատմությունը, ամենից առաջ, հայեցություն է, փիլիսոփայություն։ Խեչու-

մյանին խորթ է այն տեսակետը, որի համաձայն պատմության ազդեցիկ 

դեպքերը առատ նյութ են, մի ասպարեզ, որ ամենակարճ ճանապարհն է 

ներկայացնում դեպի ընթերցողի ոգևորությունն ու սերը: Մաքառառումնե-

րով լեցուն մեր անցյալի նկատմամբ խոր պատասխանատվության զգացումը 

թերևս այն կարևորագույն հատկանիշն է, որ ամենից ավելի աչքի է ընկնում 

Խեչումյանի ժողովածուների մեջ: 

1945 թ. լույս տեսավ «Զվարթնոց» պատմվածքների ժողովածուն: Գրա-

կան փնտրտուքների ընթացքում երևան է գալիս «Գիրք պանդխտություն» 

խորագիրը կրող պատմվածքների ժողովածուն: Նման դեպքերում գրքի ըն-

թերցումը չի ձգձգվում, քանի որ մարդն ի սկզբանե հակված է հետաձգելու 

տհաճն ու անցանկալին: Կարդում ես և, թվում է, թե հանդիպել ես մի անծա-

նոթ ծանոթի, որովհետև Վ. Խեչումյանի նոր ժողովածուն որքան նոր է, նույն-

քան էլ հին: Ժողովածուի մեջ զետեղված են Խեչումյանի տպագրված և ան-

տիպ պատմվածքները, որոնց մեջ արտացոլված են հայ ժողովրդի և մասնա-

վորապես Անի քաղաքի պատմական անցյալի բազմաթիվ դրվագներ, այլև 

ժամանակաշրջանի սոցիալական անհավատության, կրոնական ճնշման մո-

տիվներ, միջնադարյան հայկական քաղաքի կենցաղն ու մարդկանց բնավո-

րությունները: Ժողովածուի մեջ տեղ են գրավում ժամանակակից հայ գյուղի 

ու քաղաքի կյանքին նվիրված նոր պատմվածքներ, որոնց մեջ հեղինակը 

նկարագրում է հայ լեռնագործ բանվորի, մտավորականի հետաքրքիր ու 

բազմաբովանդակ կյանքը, նրանց հերոսական առօրյան: 

«Աստվածամոր» էջերից վերստին մեզ է նայում ծաղկող Հովնանի տա-

րակուսող հայացքը, քանի դեռ չի չորացրել նրա և մեր Անահիտի յուղան-

կարը: 

«Ցայգածաղիկը» կրկին բուրում է դեղատնային մի ամբողջ աշխարհ՝ 

«փորձեալ է» պիտակի տակ: Մեզ հասած տասնյակ բժշկարաններից մեկում 

դեղատոմսի դիմաց գրված մի բառ՝ «փորձեալ է», և ահա այս «վառելանյու-

թից» Խեչումյանը ստեղծում է «Ցայգածաղկի» պես մի «խարույկ», որտեղ սի-

րո տաքությունը խառնվում է միամտության շնչին: Աչքերիդ առջև հառնում է 

աշունն իր դալկահար կերպարանքով: Տեսնում ես աշնան մեռնող արեգակը՝ 

գունատ ու ջերմությունից զուրկ: Իրականում դու կարծես նստած ես այն 

միջահասակ տղամարդու կողքին՝ դռան շեմին ու կիսում ես նրա միտքը, որ 

շուտով ծանր կնստի ձմեռը, ձյունը կիջնի անտառ տանող արահետների վրա 

ու ստիպված կլինես օր ու գիշեր տանը մնալ: Տողերի արանքից տեսնում ես 

այն միջավայրն ու կենցաղը, որը բնորոշ էր միջնադարյան Անիին, և ուր 

բնակեցրել է իր հերոսներին Վ. Խեչումյանը: 

Եվ Գնելը հանդարտ ու անշտապ սկսում է պատմել իր ապրած ու 

չապրած կյանքի մասին, իր հոր՝ Սիմոնի մասին, ով ամեն խոցի սպեղանի էր 

գտնում, ամեն ցավին դեղ էր տալիս, ոտքի կանգնեցնում նրան, ով արդեն 

պարտաստվել էր կյանքից հեռանալու: Պատմում է, թե ինչպես մի օր էլ ինքը 

մնաց միայնակ՝ ձեռքին հին բժշկարան, որը հանձն էր առել իրենից հետո 

հանձնել հետնորդին: Մնացին խորշում հոր թողած դեղերն ու սպեղանինե-

րը, որոնց արդեն կարող էր «բան տալ» միայն ինքը: Եվ այստեղ է Գնելն իմա-

նում, որ աշխարհը լիքն է ցավով ու հույսով, որ ինքը պարտավոր է մարդ-

կանց ցավին հասնել, ինչպես անում էր հանգուցյալ հայրը: 

Գեղջուկ դեղագործի միամտությունը ակամա կորզում է ընթերցողի 

ժպիտը: Մախաղի մեջ հմտորեն թաքցրած մի փունջ ցայգածաղիկն ու նրան 

վերագրված զորությունն էր այդ ժպիտի հեղինակը: Եվ գրավիչն այն է, որ հե-

ղինակն այնպես է ագուցում դեպքերը, որ ակամա ինքդ էլ ես սկսում հավա-

տալ «սիրո դեղ» ցայգածաղկի մոգական ուժին: 

Մագաղաթի պատառիկի վրա նկարված անձ՝ «Շերանիկ, քանի գաս՝ 

ձուկն բերես» մակագրությամբ, և ահա բոցավառվում է «Երեք հասակի» պես 

մի «եռալեզու» խարույկ՝ իրար շարունակող երեք պատմվածք, որտեղ պատ-

մական ոչինչ չկա, բացի Անիի նշանավոր մեծատուն Տիգրան Հովնեցու և մի 

քանի եկեղեցիների ու փողոցների անվան հիշատակումներից: Բայց կրկին 

պատմական Անին է հառնում աչքերիդ առջև, ժպտում ես, որովհետև ճանա-

չում ես հին ծանոթների՝ մագաղաթի վարպետ Թովմային ու նրա աղջկան՝ 

Մարգարիտին: Հին ծանոթի ես հանդիպել, և դժվար է զսպել հուզմունքը, 

կարծես ուզում ես խոսել նրանց հետ, հարցուփորձ անել և դիտել քո առջև 

դրված միջնադարյան Անին ներկայացնող այդ վաղնջական պատկերը, որը 

որոնել ես երկար ժամանակ և գտել այնպես պատահաբար… 

Միջնադարյան հայ կյանքի մասին մի գրավիչ պատկեր է «Երեք հա-

սակ» պատմվածքների շարքը՝ ստեղծված մեծ տաղանդով, վարակիչ հուզա-

կանությամբ գեղարվեստական պայծառ ու առինքնող ոճով: Այն ծնվել է 

տքնաջան աշխատանքով, Մատենադարանի հսկայական ձեռագրերի տևա-

կան ու ինքնամոռաց ուսումնասիրությամբ, համադրումներով, կռահումներով: 

Պատմվածքների հիշատակված խմբերից յուրաքանչյուրն ունի իր, այս-

պես կոչված, կոնկրետ թեման և սյուժետային դեպքերի հատուկ շրջագիծը: 

Պատմվածքներից յուրաքանչյուրի մեջ Խեչումյանը վերարտադրում է մարդ-

կային մի ճակատագրի պատմություն, որը բաժանված է հատվածների: Մարդ-

կային կյանքը բաժանող հատվածներ, որոնցից յուրաքանչյուրում հերոսու-

հին թույլ է տալիս միևնույն սխալը: Սխալ, որը կանխորոշիչ դեր է ունենում 

Մարգարիտի կյանքում: Նախապաշարմունքն ու միջնադարյան կնիքն ունե-

ցող բարոյական առաքինությունը մարդկային մի ճակատագրի վրա թողնում 

են չսպիացող վերքեր: Հերոսուհին երեք անգամ զրկվում է երջանիկ լինելու 

հնարավորությունից և կյանքն ավարտում միայնության և անվերջ սպասու-

մի մեջ: Պատմվածքներում Մարգարիտը հանդես է գալիս տարբեր տարիք-

ներում՝ պատանեկություն, երիտասարդություն և ծերություն: Հասակի տար-

բերությունը սյուժետային այն կարևոր քայլերից մեկն է, որով Խեչումյանը 

մոտենում է «կենսական» պատմության գեղարվեստական լուծմանը: Անցել 

են տարիներ, գլորվել են օրեր, բայց Մարգարիտի հոգում դեռ չի խլացել այն 

հզոր զգացմունքը, որով նա ճանաչում և ընկալում է աշխարհը, որով նա ոտք 

դրեց կյանք և դրա հետ միասին հեռանում է կյանքից։ Խեչումյանը նուրբ 

հոգեբան է և իր լավագույն երկերում այդպիսին է մնում, ինչպես գլխավորի, 

այնպես էլ մանրուքի մեջ.«Փայտահատ Խաչերեսը, ծառա է եղել, որ դեռ աշ-

խարհը չտեսած՝ կորցրել էր ազատ լինելու իրավունքը: Խավար էր մտաբե-

րում նաև այն, թե ինչպես շիկացած մետաղե կնիքով խարանեցին հայոց եր-

կաթյա գիր տառերից մեկը, որով սկսվում է «ստրուկ բառը» [9: 57]: 

Ասվածից կարելի է ճշտել և՛ պատմական ժամանակաշրջանին վերա-

բերող մանրամասներ, և՛ անձամբ հեղինակի վերաբերմունքը: Այն, որ Խա-

չերեսը ապրում էր Անիում, որտեղ պարտքի դիմաց մարդ կորցնում էր ազա-

տությունը, ազատություն, որի լինել-չլինելը չէր էր զգացել: 

Իրեն բնորոշ վարպետությամբ Խեչումյանը մի քանի բառով կարողա-

նում է ստեղծել համայնապատկերներ, որոնցում ընթերցողը կարողանում է 

տեսնել և՛ սիրո կարոտ մնացած, միջնադարյան միայնության դատապարտ-

ված Խաչերեսին, և՛ իր սիրով ու պատանեկան խանդավառությամբ հոգին 

լցրած Անդրեասին, և՛ իրեն Աստծուն ու եկեղեցուն նվիրած, բայց հոգու խոր-

քում աշխարհիկ վայելքներին ու սիրուն ձգտող կույսին: 

Գույներն ու երանգները շատ շարժուն են: Զգացվում են հոգեբանական 

ապրումներն ու վախերը, թաքնված հույզերն ու զգացմունքները. «Խաչերեսը 

նստած էր մեջքը հենած պատին: Նա թեթևակի ժպտում էր ու թարթում աչ-

քերը: Իսկ լավ էլ վանքի պարիսպներից դուրս, – մտածում էր նա, – կարելի 

էր ապրել, եթե մարմնի վրա խարանված չլիներ հայոց երկաթագիր տառե-

րից մեկը, այն, որով սկսվում էր «ստրուկ» բառը» [9: 57]: 

Խեչումյանի պատկերագրած աշխարհն այնքան որոշակի է, որ հետա-

գա հղացումներին տեղյակ չլինելով իսկ՝ կարելի է անսխալ կանխատեսել 

նրա ապագա հերոսներին: 

Արվեստի իսկական հայտնագործություն է «Սրինգի վարպետը» պատմ-

վածքը: Քամին բերանն է առել կուսական եղեգնուտը։ Սրինգի վարպետ Ասո-

ղիկը, արվեստի սրբազան գինուց արբած, անցքեր է բացում եղեգների մեջ, 

եղեգնուտը դարձնում նմանը չունեցող մի նվագարան, որը տարերքի ուժով 

հնչեցնում է երիտասարդ արվեստագետի խռովահույզ հոգու ընդվզումն ու 

քնարական երազանքը: Խանդոտ սիրուհին կրակի է տալիս եղեգնուտը, որ-

պեսզի իրեն պատկանի Ասողիկի սավառնող հոգին՝ չիմանալով, որ այնտեղ 

է սիրած տղան: 

Ժողովածուի երկրորդ բաժնի պատմվածքները միավորված են «Իմ դա-

րում» համրախոս խորագրի ներքո: Այս շարքի պատմվածքների բուն արժևո-

րումը պետք է փնտրել մարդու և բնության, մարդու և հասարակական միջա-

վայրի կապերի արտացոլման մեջ: Ու հենց սկզբից հեղինակային մտահղաց-

ման անմիջականությունն ու հստակությունը բացում են մեր առջև յուրովի 

մի աշխարհ՝ հուզումներով ու տագնապներով, կարոտներով ու սպասումնե-

րով, մարդկային տարբեր հոգեբանությունների, տարբեր անհատականու-

թյունների աշխարհը: Այս հարաբերությունների մեջ հեշտ է նկատել Խեչու-

մյանի տաղանդի էական հատկանիշը՝ հակումը դեպի հոգեբանական վեր-

լուծությանը, որն արդեն երևացել էր «Զվարթնոց» պատմվածքների ժողովա-

ծուում, թանձրացել «Գիրք լինելիություն»-ում և կատարելության հասել «Գիր 

գրոց»-ում: 

Պատմական Անին արդեն վաղուց մշուշված երազ է դարձել: Խունա-

ցած գորգի գույների նման դարձել է նվազ պայծառ, բայց երբեք չի կորցնել իր 

գրավչությունը: 



Художественный образ армянского Средневековья в прозе Вигена Хечумяна 

 

251 

Անցյալը թվում է երազ, որ եկել ու անցել է և միայն մնացել է այն, ինչ 

մենք ենք ցանկացել, որ մնա: Միջնադարյան կյանքից ու Անիից որպես վառ 

հիշատակ պահել ենք միայն գունավոր ու արևի ճառագայթների տակ միայն 

փայլփլող հուշեր ու մասունքներ: Տարիների հեռվից միջնադարյան մայթերն 

ու փողոցները թվում են լուսավոր ու ջերմ, մարդիկ՝ անհոգ ու ուրախ: 

Բայց առաջին հայացքից մեզ թվում միայն,որ Խեչումյանը ներկայաց-

նում է կյանքի սոսկ վերարտադրումը: Հեղինակը գույների ու երանգների 

խաղի միջոցով հասկացնում է այն, ինչը չի ասել, ինչը թողել է, որ հասկանա 

ընթերցողը: Առաջին հայացքից համրախոս պատմվածքները, կարծես ասում 

են իրենց ասելիքը, բայց բավական է մի թափանցող հայացք, որ ամեն ինչ 

պարզ դառնա: Տեսնում ենք կարծես ժամանակի ճիրաններում խեղդվող 

մարդու՝ օգնություն աղերսող աչքերը, հոգևորական, պանդուխտ, ստրուկ 

մարդկանց, որոնց միշտ ինչ-որ բան խանգարում է լիաթոք երջանիկ լինելու: 

Այս ամենից զատ Խեչումյանն իր պատմվածքներում հստակ ընդգծումով 

կենդանագրում է ժողովրդական կյանքի անբավ գեղեցկությունները, բացում 

է ժողովրդի լայն ոգին, որը չի սահմանափակվում սոսկ հանապազօրյա հա-

ցի կարոտով, այլ դրսևորում է հոգեկան այնպիսի հատկանիշներ, որոնք 

թանկագին արժեքներ են ապագայի համար: Այդ արժեքների ոգեկոչումն է 

ներկայացվում նաև ժողովածուի երկրորդ շարքի պատմվածքներում։ «Իմ 

դարում» բաժնի պատմվածքները միավորող կարևոր հատկանիշը կրկին 

ժամանակաշրջանն է: Կրկին քննության նյութ է դառնում մարդ-ժամանակ 

կապն ու փոխադարձ ազդեցությունը: Պատմվածքներում ներկայացվում է 

հետպատերազմական կյանքը: Ճիշտ է, առանցքում պատերազմն է, բայց Խե-

չումյանը ծանրության կենտրոնը տարել է դեպի մարդիկ: Դեպքերը Հայրե-

նական պատերազմի սովորական պատկերներ չեն: Հեղինակը պատերազմն 

առիթ է ծառայեցնում ներկայացնելու սովորական մարդուն: Պատերազմը չի 

աղոտել մարդկային կերպարը: Ընդհակառակը, բաց է արել նրա շատ ու 

շատ նորանոր հոգևոր գանձերը: 

Արյունոտ արհավիրքներից հետո ուշքի եկած մարդիկ փորձում էին 

վերադասավորել իրենց անդամալույծ կյանքը: Պատերազմը խեղել էր ընտա-

նիքը, դարձրել «հաշմանդամ»: Զավակը կորցրել էր ծնողներին, կինը՝ ամուս-

նուն, հայրը՝ որդուն: Բայց ժամանակը կարծես սպիացնում էր վերքերը, 

բթացնում կորստյան ցավը: Որպես կյանքի առհավատաչյա՝ վառվում էին 

Մանգաստի պատրաստած կավե ճրագները՝ լույս ու ջերմություն սփռելով 

մութ խավարում: Վարպետ Նավասարդը, մրմուռը սրտում, շարունակում էր 

քարե կամուրջներ կապել անցյալի ու ներկայի, հնի ու նորի միջև: Եվ հենց 

այդ հնի ու նորի հակադրության պատկերման հեռանկարն էլ նկատի էր ու-

նեցել Խեչումյանն իր պատմությունների կերտման ընթացքում: Գրողը ցույց 

է տալիս նոր կյանքի ծնունդը և մարդկանց հոգևոր զարթոնքը, պատերազմից 

հետո իր առօրյան վերագտնող հերոսի հոգեբանական նկարագիրը: Խեչու-

մյանը ներքին շարժում է տեսնում անգամ շատ փոքրիկ երևույթների մեջ, 

ավելի ճիշտ կենցաղի ամենափոքրիկ փոփոխությունը նրա գրչի տակ դառ-

նում է կյանքի ճանաչման ձև: Նոր օրերին պատերազմը վերապրած մարդիկ 

սկսել են ապրել երկակի կյանքով: Մայրը իրեն և վեցամյա փոքրիկին մխի-

թարելու համար ստիպված է ստել, երբ ստիպված են այդ ստով այնքան ապ-

րել, որ ի վերջո գալիս է ժամանակ, երբ մոռացվում է ստի ու ճշմարտության 

սահմանագիծը («Սպասելով լուսաբացին»): 

Խեչումյանի հայացքը թափանցում է անտեսանելի, բայց մեծ մի աշ-

խարհ, լույս նետում ազգային հոգեբանության թաքուն ոլորտների վրա՝ այն-

տեղից հանելով բազում գեղեցկություններ ու հոգևոր գանձեր: Վ. Խեչումյա-

նի հետաքրքրությունների ու ներշնչումների աշխարհը մեծ էր ու բազմազան: 

Հենց «Գիրք պանդխտության» ժողովածուում միահյուսված են գրողի հետա-

քրքությունների շրջանակը: Միայն միջնադարը չէր, որ գերել էր նրան: Նույն 

ոգեշնչվածությամբ էր գրում և՛ պատմական Անիի, և՛ մերօրյա կյանքի մա-

սին: Կարոտ ու սեր, գիտակ մարդու հիացմունք այն բոլոր լավի, բարձր ար-

ժեքի նկատմամբ, որը եղել է անցյալում ու կա մեր օրերում: «Գիրք լինելիու-

թյան»-ը ներհյուսում է միմյանց անցյալ ու ներկա ժամանակները, կյանքի 

ընթացքը երկարատև հոլովույթում: Հեղինակը մշտապես ներկա է, չի թաքց-

նում իր «ես»-ը, շարունակ զգում ենք նրա միջամտությունը: Առավել հաճախ 

են խոհական հանդիպադրումները, որոնք նույնպես հիմնականում պայմա-

նական եղանակներով են արված, վիպասանը միջակետով «իր վրա է վեր-

ցում» պատմական ժամանակի, գործողությունների, հերոսների գնահատու-

թյան բեռը, ձգտում պարզելու դրանց ներքին փիլիսոփայությունը: Վեպը ժան-

րային բնույթով ունի խոհափիլիսոփայականություն՝ սրան հատուկ բարդու-

թյամբ և կառուցվածքային յուրահատկություններով: 

Ստեղծագործության մուտքից մատենագիր-պանդուխտ Ավետիքը բե-

րում է հին-հին դարերի շունչը՝ վկայակոչելով մեր հեթանոս աստվածներին: 

Թեև 1200 տարուց ավելի Անիում մարդիկ աղոթել էին Աստծուն, բայց հավա-

տացել են, զոհ մատուցել լեռների ու ջրերի ոգիներին: Գո՞ւցե այդ էր պատ-

ճառը, որ նրանց հին սովորույթները մեռնում էին դանդաղ՝ երկար տանջվե-

լով հոգեվարքում: Ու կարծես Ավետիքն էլ մարմնավորում է հին դարերում 

հայ դպիրների, հայ գրիչների ոգին նորօրյա վերհիշումով: Մատյաններն 

Ավետիքի էությունն են, դրանց շնորհիվ նա թափանցում է հնությունների, 

դարերի ու հազարամյակների խորքերը: Հին մագաղաթներին, անցյալի մատ-

յաններին ավելացնում է նորերը, խոնավությունից ու քամահարությունից 

փոշիացող մատյաններին վերակենդանություն է պարգևում: Հոգնությունը 

թոթափելով՝ նա շարունակ կենդանագրում է հոսող պատմության նոր թեր-

թերը, իսկ հին մատյանի գիրը հայոց պատմությունն է: Մատյանը՝ թերթա-

հան սկզբից ու վերջից, մաշված մագաղաթ՝ վրան մատների հազար հետք, 

մոմի հազար կաթոց, պատմվածք, նորոգվածք: Վերջն էլ գրված էր ուրիշի 

ձեռքով, հետո Ավետիքի ձեռքերով՝ մինչև իր ժամանակի դեպքերը: 

Իսկ ի՞նչ էր պատմում Ավետիքի մատյանը: 

Պատմում էր բանձրիկ Հայաստան աշխարհի մասին, այդ աշխարհում 

անհանգիստ մի ժողովրդի մասին, ով հալածական էր նույնիսկ իր տանը: 

Պատմում էր, որ խառնակ էր երկիրը օտարի զենք ու զինվորի պատճառով, 

անողորմ իշխանի, մեծատունի, խիստ հարստացած վանականի ու վանքի 

պատճառով: Աշխարհն անունով հայոց, սակայն նրա մի բուռ հյուսիսում՝ 

շեդյան կոչվող քրդի, նաև պարսիկի տերության, մի բուռ հարավում սելջուկի 

(որ թուրք էր ազգով) և միայն հարավում՝ Տարոն-Սասունում, քիչ էլ Վասպու-

րականում էլ երրորդ բուռ հողի ու անթագավոր հայի մասին: Ավետիքի գրի 

առած պատմությունից տասնամյակների էին անցել, ոչինչ չէր փոխվել, դարձ-

յալ կրկնվում էր հայի ճակատագիրը: Կրկին ամպ ու զամպ էր հայոց աշ-

խարհի վրա: Խռովք էր ամենքի հոգում, ամեն տեղ՝ վիզը սրի տակ պահող, 

սրի տակից ըմբոստ հետ քաշվող հայ: Սարից սար գոռալով էին կանչում, 

կողք կողքի խոսում էին թաքուն՝ լսելով բողոքը՝ ինչ-որ բանի սպասելով: Եվ 

դրանից էր, «որ ամենքն ամենքին էին կասկածավոր»: Դաժան էր եղելությու-

նը, բայց վեհություն կար: Այդ պատճառով էլ , որ լինելիությունն էր զորավիգ, 

երբ մանավանդ այստեղ օտարներն էին տեր և անիրավունք ինքնակալ: Իսկ 

եթե կան օտար տերեր, ապա ապրելու և լինելու համար ամեն զենք էլ էր ան-

հրաժեշտ: Քանի որ դրանց տիրակալությունը հեշտացնում էր մաշվելն ու 

չլինելը: Բայց հայերն օտարին չէին մնացել հնազանդ, ընդդիմացել էին՝ լայ-

նալիճ աղել պնդելով, քար զարկելով, բռունցք տալով, խելքով միաժամա-

նակ: Եվ ընդդիմության ելնելով՝ եղել էր, որ հաղթել էին նաև անհաղթին, ե-

ղել էր՝ պարտություն էին կրել, բայց երբեք չէր եղել, որ մաշվեին վերջանալու 

չափ: Եվ սա էր մեր զորությունը: Այս շատ լավ էր հասկանում Ավետիքը, ինչ-

պես և հասկանում էր, որ հայի լինելիությունը փաստող մատյաններին պետք 

էր պահ տալ հազարամյա երթի պատմությունը, ինչի խոնարհ ծառան էր ին-

քը: Եվ նրա եղեգնյա գրիչը թեթև ճռինչ էր արձակում, գրի շարոց էր կնքում 

դալուկ մագաղաթին: Երկյուղածությամբ էր Ավետիքը նայում մեսրոպյան իր 

զրնգուն նշանագրերին. «… Գլխատառերը՝ կարմիր ու երկաթագիր, տողերը՝ 

բոլոր ու սև: Սև, ինչպես ողորկված վանակն, սև աչերի նման շնչավոր: Եվ 

դրանով, ամեն անգամ ողջ գրի շնչավոր լինելն էր իմանում»[7: 157]: 

Նա հասկանում էր, որ հայոց գրերը եղել էին զինվոր ճակատամար-

տում, լույս արեգակի տակ դարձել էին երգ, իմաստություն, թվերի հաշիվ, 

սիրո խոսք, նաև հուսահատ հեյ վա՜խ, նաև աշխարհն իմանալու միակ հա-

տուկ միջոցը: 

Այս ամենը ստեղծագործական դիրքորոշում է, անհատական ոճ ու 

նկարագիր, շատ ստեղծագործություններում իրականն ու անիրականը այն-

քան միասնական են, որ դժվար է ասել, թե որտեղից է սկիզբ առնում հստակ 

զգայնությունը, և թե ինչ հարաբերության մեջ են իրական շարժումն ու մտքի 

Միջնադարյան աշխարհը Վ. Խեչումյանը ներկայացնում է 

ոչ թե կենցաղի նեղ տեսադաշտում, այլ պատմական ըն-

դարձակ մասշտաբի մեջ, ժողովրդի կյանքի շարժման քա-

ռուղիներում: Հայացքի այս լայնությունը Վ. Խեչումյանի 

ռեալիստական զննումներին հաղորդում էր նոր հնարավո-

րություններ: Նա իր գեղարվեստական տպավորություննե-

րը զուգակցում էր մարդու և ժամանակի կապի արտացոլ-

ման հետ: Արձակագիրը պատմական առօրեականությունն 

ներկայացնում է այնպես, որ զգացվի ժողովրդի պատմա-

կան ուղիների մշտնջենականությունը: 

Անցյալի ու ներկայի միասնությունը ձևավորում է Վ. Խե-

չումյանի ստեղծագործության համար այնքան կարևոր 

նշանակություն ունեցող ժամանակների կապը: Այն պարզ 

հաջորդականությունից վերածվում է հերոսների ներա-

շխարհն ու հեղինակային հայեցակետը բացահայտող զգա-

ցմունքային կապի: Հենց այս ժամանակային կապն էլ, թե´ 

սյուժեով, թե´ ասելիքի իմաստային ուղղվածությամբ «կա-

ռուցում» են նրա գրեթե բոլոր գործերը: 
Բանալի բառեր՝ ժամանակների կապ, իմաստային ուղղվա-

ծություն, պատմական առօրեականություն, մարդո և ժա-

Khechumyan presents the medieval world not from a narrow 

perspective but on a broad historical scale, situated at the inter-

section of human development. The breadth of such a horizon 

of realistic Khechumyan conveyed new possibilities. Khechu-

myan combined his artistic representations with the connection 

between people and time. 

The writer presents the historical life in such a way that the his-

torical bonds of mankind are always intertwined. The combina-

tion and totality of the past and the present forms such an es-

sential feature of quality in Khechumyan’s works as an intem-

poral connection that goes beyond a mere sequence of events. 

It forms an emotional bond between the inner world of the cha-

racters and the author’s worldview. It is this intertemporal con-

nection that, in terms of both meaning and semantic direction, 

forms all Khechumyan works. 

Keywords: intertemporal connection, semantic orientation, his-

torical ordinariness, man and time. 

